
Umsögn um 86.mál á 153.löggjafarþingi um undirritun samnings
Sameinuðu þjóðanna um bann við kjarnorkuvopnum

Samtökum hernaöarandstæðinga hefur borist umsagnarbeiðni um þingsályktunartillögu um 
að ísland skipi sér í hóp þeirra rÍkja sem standa að sáttmála Sameinuðu þjóðanna um bann 
við kjarnorkuvopnum. Samtökin hafa áður veitt umsögn um mál þetta og lýsa sig eindregið 
fylgjandi samþykkt þess.

Aðildarríkjum sáttmálans um bann við kjarnorkuvopnum fjölgar jafnt og þétt, enda má 
nauðsynin á slíku banni vera hverjum manni Ijós nú um stundir. Aldrei hefur verið eytt 
jafnháum fjárhæðum til þróunar kjarnorkuvopna og nú. Og risaveldin hafa verið dugleg við 
að minna á þessi vopnabúr sín, m.a. í tengslum við strÍðið í Úkraínu. Á sama tíma hafa stoðir 
flestra núgildandi kjarnorkuafvopnunarsamninga veikst eða þeim verið sagt upp af 
Bandaríkjunum eða Rússlandi.

Bulletin of the Atomic Scientists, sem hefur verið helsta fræðirit um stöðu og þróun 
kjarnorkuvígbúnaðar allt frá lokum seinni heimsstyrjaldar hefur um áratuga skeið haldið úti 
svokallaðri „Dómsdagsklukku" sem ætlað er að leggja mat á líkurnar á að kjarnorkustyrjöld 
brjótist út. Sú mælistika hefur aldrei metið hættuna meiri en um þessar mundir.

Á sama tíma og mikilvægi nýrrar nálgunar Í kjarnorkuafvopnunarmálum blasir við hafa 
aðildarríki Nató líkt og önnur kjarnorkuveldi snúið bökum saman um að berjast gegn 
sáttmála þessum. í því skyni hefur Bandaríkjastjórn beitt ríki í þriðja heiminum miklum 
þrýstingi til að undirrita ekki samninginn eða draga sig jafnvel úr honum, sem mun vera 
fáheyrð framkoma gagnvart opinberum samningi Sameinuðu þjóðanna.

Samtök hernaðarandstæðinga hvetja Alþingi til að samþykkja þessa tillögu hratt og vel og 
íslensku ríkisstjórnina til aö undirrita samninginn hið fyrsta.

